
TESTI DI ETA' CLASSICA (età di Cesare)
1) Caesar, De bello Gallico 1,1 ss.
Gallia est omnis divisa in partes tres, quarum unam incolunt Belgae, aliam Aquitani, tertiam qui ipsorum lingua Celtae, nostra Galli appellantur. 2. Hi omnes lingua, institutis, legibus inter se differunt. Gallos ab Aquitanis Garumna flumen, a Belgis Matrona et Sequana dividit. 3. Horum omnium fortissimi sunt Belgae, propterea quod a cultu atque humanitate provinciae longissime absunt minimeque ad eos mercatores saepe commeant atque ea quae ad effeminandos animos pertinent important proximique sunt Germanis, qui trans Rhenum incolunt, quibuscum continenter bellum gerunt.

2) Caesar, De bello civili 3,91,1 ss.
1. Erat Crastinus evocatus in exercitu Caesaris, qui superiore anno apud eum primum pilum in legione X duxerat, vir singulari virtute. (…) 3. Simul respiciens Caesarem: “Faciam, inquit, hodie, imperator, ut aut vivo mihi aut mortuo gratias agas”. (…) 99,1,2 Interfectus est fortissime pugnans Crastinus, cuius mentionem supra fecimus, gladio in os adversum coniecto. 3. Neque id fuit falsum, quod ille in pugnam proficiens dixerat. Sic enim Caesar existimabat eo proelio excellentissimam virtutem Crastini fuisse optimeque eum de se meritum iudicabat. 

3) Caesar, De analogia  (da Gellio, Noctes Atticae 5.2.3)
Tamquam scopulum sic fugias inauditum atque insolens verbum.

4) Cicero, epistulae ad familiares 15,20
Scr. Romae m. Dec. an. 46. 



M. Cicero s.d. C. Trebonio

1. 'Oratorem' meum (sic enim inscripsi) Sabino tuo commendavi. Natio enim me hominis impulit ut ei recte putarem, nisi forte candidatorum licentia hic quoque usus hoc subito cognomen arripuit; etsi modestus eius vultus sermoque constans habere quiddam a Curibus videbatur. Sed de Sabino satis. 
2. Tu, mi Treboni, quoniam ad amorem meum aliquantum olei discedens addidisti, quo tolerabilius feramus igniculum desideri tui crebris nos litteris appellato, atque ita si idem fiet a nobis. Quamquam duae causae sunt cur tu frequentior in isto officio esse debeas quam nos: primum quod olim solebant qui Romae erant ad provincialis amicos de re publica scribere, nunc tu nobis scribas oportet (res enim publica istic est); deinde quod nos aliis officiis tibi absenti satis facere possumus, tu nobis nisi litteris non video qua re alia satis facere possis. 
3. Sed cetera scribes ad nos postea. Nunc haec cupio cognoscere, iter tuum cuius modi sit, ubi Brutum nostrum videris, quam diu simul fieris; deinde, cum processeris longius, de bellicis rebus, de toto negotio, ut existimare possimus quo statu simus. Ego tantum me scire putabo quantum ex tuis litteris habebo cognitum.

Cura ut valeas meque ames amore illo tuo singulari. 

5) Cicero, epistulae ad familiares 15,4
Scr. Tarsi ex. an. 51 vel in. an. 50.  


M. Cicero imp. s.d. M. Catoni

1. Summa tua auctoritas fecit meumque perpetuum de tua singulari virtute iudicium ut magni mea interesse putarem et res eas quas gessissem tibi notas esse et non ignorari a te qua aequitate et continentia tuerer socios provinciamque administrarem. Iis enim a te cognitis arbitrabar facilius me tibi quae vellem probaturum. (...)

10. Confectis his rebus ad oppidum Eleutherocilicium Pindenissum exercitum adduxi. Quod cum esset altissimo et munitissimo loco ab iisque incoleretur qui ne regibus quidem umquam paruissent, cum et fugitivos reciperent et Parthorum adventum acerrime exspectarent, ad existimationem imperi pertinere arbitratus sum comprimere eorum audaciam, quo facilius etiam ceterorum animi qui alieni essent ab imperio nostro frangerentur.
6) Cicero, In L. Catilinam oratio 1,1
1. Quo usque tandem abutere, Catilina, patientia nostra? Quam diu etiam furor iste tuus nos eludet? Quem ad finem sese effrenata iactabit audacia? Nihilne te nocturnum praesidium Palati, nihil urbis vigiliae, nihil timor populi, nihil concursus bonorum omnium, nihil hic munitissimus habendi senatus locus, nihil horum ora voltusque moverunt? Patere tua consilia non sentis...?
7) Cicero, Laelius de amicitia 18
Sed hoc primum sentio, nisi in bonis amicitiam esse non posse; neque id ad vivum reseco, ut illi, qui haec subtilius disserunt - fortasse vere -, sed ad communem utilitatem parum; negant enim quemquam esse virum bonum nisi sapientem. Sit ita sane. Sed eam sapientiam interpretantur quam adhuc mortalis nemo est consecutus, nos autem ea, quae sunt in usu vitaque communi, non ea quae finguntur aut optantur, spectare debemus. 

8) Sallustius, De coniuratione Catilinae 5,1 ss. (ritratto paradossale)

1. Lucius Catilina, nobili genere natus, fuit magna vi et animi et corporis, sed ingenio malo pravoque. 2. Huic ab adulescentia bella intestina, caedes, rapinae, discordia civilis grata fuere, ibique iuventutem suam exercuit. 3. Corpus patiens inediae, algoris, vigiliae, supra quam cuiquam credibile est. 4. Animus audax, subdolus, varius, cuius rei lubet simulator ac dissimulator; alieni adpetens, sui profusus; ardens in cupiditatibus; satis eloquentiae, sapientiae parum. 5. Vastus animus immoderata, incredibilia, nimis alta semper cupiebat.    
9) Sallustius, Bellum Iugurthinum 5,1
Bellum scripturus sum quod populus Romanus cum Iugurtha, rege Numidarum, gessit, primum quia magnum et atrox variaque victoria fuit, dehinc quia tunc primum superbiae nobilitatis obviam itum est.
10) Cornelius Nepos, Atticus 6,1 ss.
In re publica ita est versatus, ut semper optimarum partium et esset et existimaretur, neque tamen se civilibus fluctibus committeret, quod non magis eos in sua potestate existimabat esse, qui se his dedissent, quam qui maritimis iactarentur. 2. Honores non petiit, cum ei paterent propter vel gratiam vel dignitatem, quod neque peti more maiorum neque capi possent conservatis legibus in tam effusi ambitus largionibus neque geri e re publica sine periculo corruptis civitatis moribus.

11) Varro, Res rusticae 2,1 ss.
1. Viri magni nostri maiores non sine causa praeponebant rusticos Romanos urbanis. Ut ruri enim qui in villa vivunt ignaviores, quam qui in agro versantur in aliquo opere faciendo, sic qui in oppido sederent, quam qui rura colerent, desidiosiores putabant. (…) 2. Quod dum servaverunt institutum, utrumque sunt consecuti, ut et cultura agros fecundissimos haberent et ipsi firmiores essent, ac ne Graecorum urbana desiderarent gymnasia. Quae nunc satis singula sunt (…) 5. Alia, inquam, ratio ac scientia coloni, alia pastoris (...). Quarum quoniam societas inter se magna (…), qui habet praedium habere utramque debet disciplinam (...) Ex ea enim quoque fructus tolli possunt non mediocres, ex ornithonibus ac leporariis et piscinis.
12) Catullus, carmen 1



carmen 85
Cùi donò lepidùm novùm libèllum


Odi et amo. Quare id faciam, fortasse requiris.

arida modo pumice expolitum?


     Nescio, sed fieri sentio et excrucior.

Corneli, tibi: namque tu solebas

meas esse aliquid putare nugas

iam tum, cum ausus es unus Italorum

(Metrica: distico elegiaco: esametro + pentametro)*
omne aevum tribus explicare cartis




doctis, Iuppiter, et laboriosis.





Quare habe tibi quicquid hoc libelli




qualecumque; quod, o patrona virgo, 

plus uno maneat perenne saeclo.
Metrica: endecasillabo falecio

